КРУГЛЫ СТОЛ ПА КНІЗЕ Я. ХВАЛЕЯ “ПАЦУКІ” (Слайд 1)
Гучыць трагічная музыка…

Вядучы зачытвае словы з кнігі (Слайд 2):

     “У 9класе школы №… адбылося незвычайнае здарэнне, якое ўскалыхнула ледзь не ўвесь горад: Вераніка Рагозіна, выдатніца, была знойдзена мёртвая, звязаная, з кляпам у роце…” .
     “Заключэнне экспертызы было страшным і неверагодным: смерць наступіла ад нападу пацукоў. Яны загрызлі Вераніку яшчэ жывую…” 
Слова настаўніка:
      Звычайная школа, звычайныя сучасныя дзеці са сваімі поглядамі на жыццё, на людзей, са сваімі адносінамі да настаўнікаў, сяброў. І ў гэтай школе незвычайнае здарэнне: смерць, страшная, дзікая смерць дзевяцікласніцы. Чалавека чулага, сціплага, разумнага. Давайце зачытаем урывак, з якога можна ўбачыць, што Вераніка была сапраўднай Асоллю, ролю якой іграла ў спектаклі, праменьчыкам, які свяціў усім:

      “Яна сядзела ля самага акна. Вераніка, здавалася была светла. Нават, калі сонца не свяціла, усё роўна на месцы, дзе сядзела Вераніка, здавалася было светла. Быццам дзяўчына выпраменьвала святло сваімі вялікімі блакітнымі вачыма, бела-ружовымі шчокамі, як у маі яблыневы цвет, душой, танчэйшай за павуцінку “бабінага лета”. Ці не таму Вераніка была такая ранімая, чулая і справядлівая? Ва ўсіх адносінах сумленная…”  (Слайд 3) 
Слова настаўніка:

     З’яўленне гэтай аповесці выклікала шмат водгукаў сярод настаўнікаў, вучняў і бацькоў. Лёс галоўных герояў не пакінуў абыякавымі нікога.

Чым зацікавіла кніга?

Якія праблемы ўзнімае аўтар у творы?

Праблемы твора (Слайд 4):
· бязлітаснасць і агрэсіўнасць;

· узаемаадносіны бацькоў і дзяцей;

· курэнне і алкагалізм;

· наркаманія, таксікаманія і СНІД;

· выбар паміж дабром і злом.

Слова настаўніка:

    На жаль, праяўленне агрэсіі жыве сярод нас, дарослых, і сярод нашых дзяцей.   Што такое агрэсія?
У чым прычына агрэсіі? (Становішча ў калектыве, адносіны з аднагодкамі, уплыў  асяроддзя, сямейная сітуацыя.)
 Як перамагчы агрэсію? (Трэнінг псіхолага.)

 Хто з герояў твора паводзіць сябе агрэсіўна? (Таня Касмылёва, Спейс, Дзік, Цім.)

 Давайце паспрабуем вызначыць, якія рысы людскіх характараў трэба лічыць станоўчымі, а якіх неабходна пазбавіцца? (Рысы запісваюцца і вывешваюцца на дошку.) Якія ўзаемаадносіны складваюцца ў Тані з маці?   (Выхаванне шмоткамі, “песціла, як магла”,  “вучоба амаль не цікавіла”, “ёсць Таня ў пакоі ці няма было ўсё роўна” (Слайд 5)
 Слова настаўніка:
     Вышэй названыя героі аб’ядналіся ў адзіную тусоўку “Рэтс” (пацукі) (Слайд 6).  Што за  істота пацук?
     “Колькі жыве чалавецтва, а да пацука, гэтага мярзотнага грызуна, ніяк не можа прывыкнуць. Ён выклікае ў чалавека такія страх і агіду, як, можа, ніводная істота на свеце. Пацук вельмі скрытны і хітры, нападае на сваю ахвяру ў выключных выпадках, спатайка, пераважна ў цемры, сам баючыся. Але калі іх многа – яны нахабныя і бязлітасныя…” .
З чаго пачынаюць юнакі і дзяўчаты, якія трапляюць у гэтую тусоўку?
(Слайд 7)
 - курэнне і алкаголь;
 - спрабуюць таксічныя сродкі;

- курэнне наркотыка;

- укол.

Слова настаўніка: Здаецца, што людзей, якія кураць, ужываюць алкаголь мы бачым штодня, і гэта дробязь. Але сёння гэтыя праблемы востра паўстаюць перад чалавецтвам 
Звернемся да сацыяльнага педагога. 

 Сацыяльны педагог:
Чаму закурыў Вадзім Цэхановіч?
Актуальна гэтая праблема і для нашага класа. (Аналіз анкет.) Чым вабіць вас цыгарэтны дым?

Слова настаўніка:

Ці можна пакінуць без увагі праблему наркаманіі і таксікаманіі?

Звернемся да статыстыкі. 
У чым прычына ўжывання наркотыкаў і таксічных рэчываў?(Слайд 8)
- цікаўнасць;

- уплыў сяброў і знаёмых;

- “прыемныя адчуванні”;

- “жаданне адысці ад праблем”. 

Чаму ў творы аўтар паказвае наркаманаў на паляне з ландышамі? (Слайд 9)
Слова настаўніка:

      Людзі, якія ўжываюць наркотыкі, алкаголь, кураць, не задумваюцца аб будучым, жывуць адным днём. Даваёце паслухаем байку Эзопа “Жабы і калодзец”.
У чым мараль гэтай байкі?

Да чого прыводзіць ужыванне наркотыкаў?

І так тусоўка “Рэтс” пачала з цыгарэт і наркотыкаў, а прыйшла да крадзяжоўі згвалтаванняў.  (Слайд 10). Кожнаму даецца вялікі скарб: чыстая, узнёслая, чулая душа. Яе можна згубіць адразу, а можна траціць па крупінках, спрыяючы злу маўчаннем.

З чаго пачынаецца гібель душы Тані К.?

Як гэтая праблема раскрываецца на вобразе Вадзіма Ц.?

Чаму ж загінула Вераніка Р.?

Гавораць, што кожны атрымае тое, што заслугоўвае. Давайце паслухаем адну павучальную гісторыю.

Вядучы:    Да празорлівага страца прыйшла жанчына. У яе трое сляпых дзяцей, а яна чакала яшчэ чацвёртага. Жанчына просіць са слязамі дапамогі, каб хаця чацвёртае дзіця нарадзілася відушчым. Яна прыходзіла на споведзь тры дні, і кожны раз старац паўтарае жанчыне: “Застаўся яшчэ адзін грэх. Ты ўчыніла яго ў дзяцінстве. Гэты грэх гняце цябе ўсё жыццё”. Аказалася, што калісьці жанчына знайшла пад кустом птушынае гняздо і чатыром птушанятам выкалала вочы. 
 Менавіта ў дзіцячыя і юнацкія гады сваімі ўчынкамі мы вырашаем сваё будучае. У жыцці заўжды ёсць выбар. Кожны чалавек сам выбірае, якім шляхам будзе ісці. Які  выбар робяць героі, Таня і Вадзім можна даведацца з другой і трэцяй кнігі трылогіі: “Гадзюка, якая ж ты гадзюка…”, “Узвіжанне, або вяртанне да сябе”.
Гучыць жыццесцвярджальная музыка.

Слова настаўніка (Слайд 11):

     Усе мараць аб шчасці, а якім яно будзе залежыць толькі ад нас. Шэкспір сказаў: “Жыццё – тэатр, а людзі ў ім акцёры...” Давайце возьмемся за рукі! Таму што так лягчэй. Таму што ў тэатры жыцця няма простых роляў. І добра, калі побач ёсць людзі, якія дапамогуць, падкажуць, што ты памыліўся, пераблытаў ролю, забыў тэкст.

      Пройдзе зусім мала часу, і вы апынецеся за парогам школы. Гэта будзе зусім іншае жыццё, іншы тэатр, дзе трэба будзе сыграць у новых, пакуль незнаёмых п’есах. Гэта можа быць камедыя, а можа і драма. А іграць усё роўна трэба чэсна. Не фальшывіць, не пераігрываць. 
